
	1. Banorët e fshatit Taç përmes një vendimi gjykate të vitit 2001 shprehen se kullota pranë fshatit ju takon atyre në mënyrë të barabartë. Mirëpo, në këtë tokë/kullotë, tanimë po ndërtohet një park fotovoltaik nga kompania “Get Solar Solution”. Kujt i përket kjo kullotë/ tokë, banorëve të fshatit apo bashkisë? Vendosni në dispozicion dokumentet që faktojnë përgjigjen tuaj. 

1. Pse u lejua të vazhdonte procedura për dhënien me qira të 27.6 hektarëve kullotë dhe pyje në fshatrat Taç dhe Agalli (qershor 2023) me vetëm një ofertues, pa rishpallje të tenderit për të siguruar konkurrencë?


1. A ka pasur ndonjë studim paraprak për ndikimin social dhe ekonomik të humbjes së kullotave për komunitetin e fshatrave të Kolonjës duke qenë se vetëm në maj 2023 Bashkia ka shtyrë dhënien e të paktën 127 hektarëve për parqe fotovoltaike? Nëse po, mund të na e vini në dispozicion këtë studim? 

1. A ka verifikuar Bashkia Kolonjë përvojën dhe kapacitetet teknike të “Get Solar Solution” për të realizuar një projekt energjetik të kësaj shkalle, duke qenë se kompania ishte e sapokrijuar – u regjistrua në QKB vetëm 1 muaj para se të jepej vendimi i Këshillit Bashkiak të majit 2023? 


1. Pse afati i dhënies me qira u vendos për 10 vjet, ndërkohë që projekti energjetik ka afat operimi 49 vjet? A ka ndonjë ndryshim në kontratën e qiradhënies?  

1. A ka pasur konsultime publike me banorët e fshatit përpara vendimit të Këshillit Bashkiak? Nëse po, kur dhe si janë zhvilluar? 


1. Dy ditë pas paraqitjes së ofertës së vetme për kullotat e Taç-Agalli, më 15 qershor 2023, ortakët e “Get Solar Solution” krijuan një kompani të dytë me emrin “Get Solar Solution 1” dhe me këtë subjekt, sërish si ofertues të vetëm me çmim minimal, fituan të drejtën për shfrytëzimin e 50 hektarëve të tjera kullota në Lëngës dhe Gostivisht, po për central fotovoltaik. Ngjashëm tenderët për rreth 100 hektarë kullota në Rehovë dhe Selenicë, iu dhanë si ofertues të vetëm me çmime minimale kompanive MET Invest dhe Kail Energy. 
A ka pasur ndonjë auditim të këtyre procedurave nga administrata e bashkisë për abuzime të mundshme?

	
	Në vëndin ku po ndërtohet Parku Fotovoltaik është parcelë e fondit Pyjor/Kullosor që I përket Ekonomisë Pyjore Qender Gramoz dhe ndodhet në listën e inventarit të bashkisë Kolonjë të kaluar me VKM Nr.433 dt 08.06.2016 I ndryshuar me VKM 398 dt.13.05.2020 “Për transferimin  në pronësi të Bashkive të pyjeve dhe kullotave publike sipas listave të inventarit” me numër rendor 441 dhe Kod KO59 00 027. Për sa më sipër sqarojmë se kjo sipërfaqe është në pronësi të bashkisë Kolonjë dhe menaxhohet nga vet kjo e fundit.
Në fondin pyjor bazuar në Vendimin Nr.559, dt 29.07.2022 “Për përcaktimin e cmimeve dhe tarifave për dhënien në shfrytëzim/përdorim të fondit pyjor Kombëtar për veprimtari ekonomike” afati maksimal I dhënies është deri në 10 vjet me cmime të përcaktuara për cdo kategori pyll/kullot.
Cdo sipërfaqe që është kërkuar nga subjekte të ndryshëm është hedhur në tenderim dhe në këto kushte është paraqitur vetëm një ofertues dhe pas shqyrtimit të dosjes vendoset shpallur ose jo fitues. Për pjesën e kompanisë fituese në qoftë se kjo kompani nuk do ti kishte kapacitetet e nevojshme nuk do ishte shpallur fitues.

